


ԱՄՓՈՓԱԹԵՐԹ 
«ԱՌՈՂՋԱՊԱՀԱԿԱՆ ԵՎ ԱՇԽԱՏԱՆՔԻ ՏԵՍՉԱԿԱՆ ՄԱՐՄՆԻ ԿՈՂՄԻՑ ԱՆՁԻ ՖՈՒՆԿՑԻՈՆԱԼՈՒԹՅԱՆ ԳՆԱՀԱՏՄԱՆ ՈԼՈՐՏՈՒՄ ԻՐԱԿԱՆԱՑՎՈՂ ԴԻՏԱՐԿՈՒՄՆԵՐԻ ՏԱՐԵԿԱՆ ԾՐԱԳԻՐԸ ԿԱԶՄԵԼՈՒ ՄԵԹՈԴԱԲԱՆՈՒԹՅՈՒՆԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ



	1. Արդարադատության նախարարություն
	20.10.2025թ.

	2. 
	N   /27.3/46703-2025

	Ի պատասխան Ձեր՝ 2025 թվականի հոկտեմբերի 2-ի թիվ /51.2/32111-2025 և 2025 թվականի սեպտեմբերի 30-ի թիվ /51.2/31703-2025 գրությունների՝ կից ներկայացվում է «Առողջապահական և աշխատանքի տեսչական մարմնի կողմից անձի ֆունկցիոնալության գնահատման ոլորտում իրականացվող դիտարկումների տարեկան ծրագիրը կազմելու մեթոդաբանությունը հաստատելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ                                                                                                                                                            
«Առողջապահական և աշխատանքի տեսչական մարմնի կողմից անձի ֆունկցիոնալության գնահատման ոլորտում իրականացվող դիտարկումների տարեկան ծրագիրը կազմելու մեթոդաբանությունը հաստատելու մասին» Հայաստանի Հանրապետության կառավարության որոշման նախագծի վերաբերյալ

«Առողջապահական և աշխատանքի տեսչական մարմնի կողմից անձի ֆունկցիոնալության գնահատման ոլորտում իրականացվող դիտարկումների տարեկան ծրագիրը կազմելու մեթոդաբանությունը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1․Նախագծով հաստատված Հավելվածի (այսուհետ՝ Հավելված) 4-րդ կետում կիրառվել է «անձի ֆունկցիոնալությունը գնահատող առանձին  մասնագետներին, ամփոփագիր մշակած կամ ֆունկցիոնալության գնահատման ուղեգիր տված (այսուհետ՝ ուղեգրող) մասնագետներին» ձևակերպումը, իսկ 8-րդ կետում «Ուղեգրող կամ ամփոփագիր մշակող մասնագետների» ձևակերպումը։
Նշվածից ելնելով անհրաժեշտ է Հավելվածի 8-րդ կետի ձևակերպումը վերանայել։
2․ Հավելվածի աղյուսակ 1-ի 3-րդ սյունակով նշվել է մասնագետների կողմից գնահատված անձանց քանակի միջին ցուցանիշի մինչև 20 տոկոսի միավորները, իսկ 4-րդ սյունակով՝ մասնագետների կողմից գնահատված անձանց քանակի միջին ցուցանիշի 21-70 տոկոսի միավորները։
Նշվածի արդյունքում ստացվում է, որ ֆունկցիոնալության գնահատող մասնագետների կողմից գնահատված անձանց քանակի 20 տոկոսի միավորների վերաբերյալ նշումը բացակայում է աղյուսակ 1-ում, ուստի անհրաժեշտ է աղյուսակ 1-ի 4-րդ սյունակում «21» թիվը փոխարինել «20» թվով։
Նույն դիտարկումը վերաբերում է աղյուսակ 1-ի 2-րդ կետի 4-րդ սյունակում և աղյուսակ 2-ի 1-3-րդ կետերի 4-րդ սյունակներում կիրառված նույնանման թվերին։
Միաժամանակ հայտնում ենք, որ աղյուսակ 1-ի 3-րդ կետի 4-րդ սյունակում «5» թիվն անհրաժեշտ է փոխարինել «4» թվով, իսկ աղյուսակ 2-ի 1-ին կետի 6-րդ սյունակում «150» թիվն անհրաժեշտ է փոխարինել «151» թվով։
3․ Հավելվածի գլուխների համարակալումն անհրաժեշտ է վերանայել՝ պահպանելով «Նորմատիվ իրավական ակտերի» մասին օրենքի 14-րդ հոդվածի 10-րդ մասի պահանջը, համաձայն որի՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում:

	




















1. Ընդունվել է
Կատարվել են համապատասխան փոփոխությունները:




2. Ընդունվել է
Կատարվել են համապատասխան փոփոխությունները:











3. Ընդունվել է
Կատարվել են համապատասխան փոփոխությունները:




	3. Առողջապահության նախարարություն
	10.09.2025թ.

	4. 
	N   ԱԱ/02.2/29608-2025

	Հայտնում եմ, որ Առողջապահության նախարարությունում ուսումնասիրվել է Ձեր գրությամբ ներկայացված «Առողջապահական և աշխատանքի տեսչական մարմնի կողմից անձի ֆունկցիոնալության գնահատման ոլորտում իրականացվող դիտարկումների տարեկան ծրագիրը կազմելու մեթոդաբանությունը հաստատելու մասին» Կառավարության որոշման նախագիծը (այսուհետ` Նախագիծ), որի վերաբերյալ հայտնում եմ հետևյալը.
  Նախագծի հավելվածի Աղյուսակ 2-ում ներառված «Վարչական տուգանքներ և նախկինում կասեցված լիցենզիա» ձևակերպման մասով հարկ է նշել, որ  «Բնակչության բժշկական օգնության և սպասարկման մասին» օրենքում կատարված փոփոխությունների (11.04.24թ.  ՀՕ-164-Ն օրենք ) համաձայն` բուժաշխատողների անցումային անհատական լիցենզիայի մասով օրենքն ուժի մեջ է մտնում 2026 թվականի հունվարի 1-ից, իսկ անհատական լիցենզիայի մասով՝ 2027 թվականի հունվարի 1-ից:
	Ընդունվել է
Անձի ֆունկցիոնալության գնահատման ոլորտում դիտարկումները նախատեսվում է սկսել 2026թ.-ից։ Հարկ է նաև նշել, որ Տեսչական մարմնի կողմից  անհատական լիցենզիայի գործողությունը կասեցնելու վերաբերյալ միջնորդագրեր չեն ներկայացվի, եթե  այդ մասով օրենսդրությամբ առկա լինի որևէ տեսակի սահմանափակում: Այնուամենայնիվ, մեթոդաբանության մեջ կասեցման վերաբորող կարգավորումներումի ներառման անհրաժեշտությունը պայմանավորված է դիտարկումներ իրականացնող տեսչական մարմնի կողմից դիտարկման սուբյեկտների վերաբերյալ տվյալներ պարունակող շտեմարանների ձևավորման և վերլուծության համար անհրաժեշտ տեղեկատվության հավաքագրման նախնական գործընթացի պատշաճ կազմակերպման անհրաժեշտությամբ:

	5. Աշխատանքի և սոցիալական հարցերի նախարարություն
	15.09.2025թ.

	
	N  ԱԹ//25664-2025

	«Անձի ֆունկցիոնալության գնահատման ոլորտում իրականացվող դիտարկումների տարեկան ծրագիրը կազմելու մեթոդաբանությունը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ ներկայացնում եմ հետևյալ առաջարկությունները.
1. Հաշվի առնելով ՀՀ կառավարության 2022 թվականի հուլիսի 28-ի N 1180-Ն որոշման պահանջները՝ առաջարկում եմ Նախագծի N 1 հավելվածի 4-րդ կետը շարադրել հետևյալ նոր խմբագրությամբ՝ «4. Ռիսկայնության միավորը վերագրվելու է անձի ֆունկցիոնալությունը գնահատող առանձին  մասնագետներին, ամփոփագիր մշակած կամ ֆունկցիոնալության գնահատման ուղեգիր տված (այսուհետ՝ ուղեգրող) մասնագետներին, որոնք սույն մեթոդաբանության տեսանկյունից համարվելու են անձի ֆունկցիոնալության գնահատման ոլորտում վերահսկողության ենթակա սուբյեկտներ:». 
2. Նախագծի N 1 հավելվածի 7-րդ կետում «հանձնաժողովների անդամների» բառերը փոխարինել «մասնագետների (այսուհետ՝ մասնագետ)» բառերով.
3. Նախագծի N 1 աղյուսակի 1-ին տողի «ֆունկցիոնալության գնահատող հանձնաժողովների» բառերը հանել՝ հաշվի առնելով Նախագծի N 1 հավելվածի 7-րդ կետը։ Միաժամանակ, նշված տողի ցուցանիշների մշակման ժամանակ հաշվի առնել, որ գնահատված անձանց քանակը պայմանավորված է մի շարք գործոններով՝ մասնագետի հաստիքային թվաքանակը, մասնագիտացումը, սպասարկման տարածքում հիվանդացության մակարդակը.
4. Նախագծի հավելվածի N 1 աղյուսակի 3-րդ տողում ներկայացված սահմանումները համապատասխանեցնել ՀՀ կառավարության 2022 թվականի հուլիսի 28-ի N 1177-Ն որոշման պահանջներին։ Մասնավորապես, հավելվածի 15-րդ կետի համաձայն՝ 
· Եթե անձի ֆունկցիոնալության սահմանափակման աստիճանը ցածր է 4%-ից, ապա անձը չի ճանաչվում հաշմանդամություն ունեցող,
·  Եթե անձի ֆունկցիոնալության սահմանափակման աստիճանը 5-24% միջակայքում է, ապա անձը չի ճանաչվում հաշմանդամություն ունեցող, սահմանվում է ֆունկցիոնալության թեթև աստիճանի սահմանափակում, 
· Եթե անձի ֆունկցիոնալության սահմանափակման աստիճանը 25-49% միջակայքում է, ապա անձը ճանաչվում է որպես հաշմանդամություն ունեցող, սահմանվում է ֆունկցիոնալության միջին աստիճանի սահմանափակում, 
· Եթե անձի ֆունկցիոնալության սահմանափակման աստիճանը 50-74% միջակայքում է, ապա անձը ճանաչվում է որպես հաշմանդամություն ունեցող անձ, սահմանվում է ֆունկցիոնալության ծանր աստիճանի սահմանափակում, 
· Եթե անձի ֆունկցիոնալության սահմանափակման աստիճանը 75-100% միջակայքում է, ապա անձը ճանաչվում է որպես հաշմանդամություն ունեցող անձ, սահմանվում է ֆունկցիոնալության խորն աստիճանի սահմանափակում։
5.  Նախագծի հավելվածի N 1 աղյուսակի 3-րդ տողում «ֆունկցիոնալությունն անժամկետ կամ ժամկետով սահմանելու» արտահայտությունները անհրաժեշտ է խմբագրել՝ համապատասխանեցնելով ՀՀ կառավարության 2022 թվականի հուլիսի 28-ի N 1180-Ն որոշման պահանջներին, որի համաձայն ժամկետով կամ անժամկետ սահմանվում է հաշմանդամությունը, այլ ոչ թե ֆունկցիոնալությունը։ Միաժամանակ,  ՀՀ կառավարության 2022 թվականի հուլիսի 28-ի N 1177-Ն որոշմամբ հստակ ամրագրված են այն դեպքերը և պայմանները, երբ հաշմանդամությունը սահմանվում է անժամկետ։ Հետևաբար գնահատող մասնագետները կամայական որոշում չեն կարող կայացնել հաշմանդամության ժամկետի վերաբերյալ. 
6. Նախագծի N 1 հավելվածի 8-րդ կետի «Ուղեգիր տվող» բառերը փոխարինել «Ուղեգրող» բառով, «լրացնող» բառը փոխարինել «մշակող» բառով.
7. Նախագծի հավելվածի N 2 աղյուսակի «Մերժված ուղեգրերի կամ բողոքարկված և այդ բողոքարկման հիմքով լրամշակված ամփոփագրերի տոկոսայնությունը» սյունակի վերաբերյալ հայտնում եմ, որ անձի ֆունկցիոնալության գնահատման մերժված ուղեգրերի բողոքարկման ընթացակարգ ՀՀ կառավարության 2022 թվականի հուլիսի 28-ի N 1180-Ն որոշմամբ նախատեսված չէ։ Ուստի առաջարկում եմ որպես չափանիշ սահմանել մերժված դիմումների տոկոսային հարաբերակցությունը ընդունված դիմումների հետ։ Հարկ է նաև նշել, որ e-disability համակարգում մուտքագրված դիմումները մակագրվում են ամփոփագիր մշակող մասնագետներին ինքնաշխատ եղանակով՝ հավասարության սկզբունքով։
8. Առաջարկում եմ N 1 և N 2 աղյուսակների տողերը համարակալել։
Հաշվի առնելով հարցի կարևորությունն ու բազմակողմանի նշանակությունը՝ առաջարկում եմ նաև շահագրգիռ կողմերի մասնակցությամբ կազմակերպել հանդիպում-քննարկում:
	


1.   Ընդունվել է
Կատարվել են համապատասխան փոփոխությունները:






2.    Ընդունվել է
Կատարվել են համապատասխան փոփոխությունները:

3.  Ընդունվել է
«ֆունկցիոնալության գնահատող հանձնաժողովների» բառերը հանվել են: Պարզաբանում.   գնահատված անձանց քանակը որպես ռիսկայնության չափորոշիչ ընտրվել է այն տրամաբանությամբ, որ այն  ուղղակիորեն առնչվում է կատարված աշխատանքի ծավալի և ըստ այդմ՝ այդ աշխատանքի ընթացքում թույլ տված հնարավոր թերացումների կամ խախտումների քանակի հետ:  Հարկ է նաև նկատի ունենալ, որ ռիսկայնության որևէ միավորի վերագրումը անմիջական հետևանք չի ենթադրում տվյալ մասնագետի համար, այլ զուտ բարձրացնում է նրա նկատմամբ դիտարկում իրականացնելու հավանականությունը:

4.   Ընդունվել է
Կատարվել են համապատասխան փոփոխությունները:



5.   Ընդունվել է:
«անժամկետ ֆունկցիոնալություն» բառերը փոխարինվել են «անժամկետ հաշմանդամություն» բառերով: Պարզաբանում. ռիսկայնությունը պամանավորված չէ այն հանգամանքով, որ հաշմանդամության ժամկետները չունեն սահմանման հստակ պայմաններ, այլ այդ պայմաններին համապատսխանության ստուգուման/արձանագրման գործընթացում հնարավոր խախտումների առկայությամբ: Անժամկետ հաշմանդամության սահմանման պարագյում ռիսկայնութնաը միավորը մեծ է նաև այն տրամաբանությամբ, որ գնահատման տվյալ գործընթացում արձանագրվել է ավելի մեծ թվով պայամանների հետ համապատասխանություն, որն ենթադրում է թույլ տված սխալների ավելի մեծ հնարավորություն:

6.  Ընդունվել է
Կատարվել են համապատասխան փոփոխությունները:

7.  Ընդունվել է
Կատարվել են համապատասխան փոփոխությունները:

8.  Ընդունվել է
Կատարվել են համապատասխան փոփոխությունները:

	6. Էկոնոմիկայի նախարարություն
	05.09.2025թ.

	
	N  01/20043-2025

	  Էկոնոմիկայի նախարարությունը «Առողջապահական և աշխատանքի տեսչական մարմնի կողմից անձի ֆունկցիոնալության գնահատման ոլորտում իրականացվող դիտարկումների տարեկան ծրագիրը կազմելու մեթոդաբանությունը հաստատելու մասին» Կառավարության որոշման նախագծի վերաբերյալ առաջարկություն և դիտողություն չունի։
	Ընդունվել է


	5.   Ֆինանսների նախարարություն
	25.09.2025թ.

	
	N     01/11-4/20349-2025

	Ի պատասխան Ձեր սույն թվականի սեպտեմբերի 2-ի N /51.2/28317-2025 գրության՝ ՀՀ ֆինանսների նախարարությունն ուսումնասիրել է  «Առողջապահական և աշխատանքի տեսչական մարմնի կողմից անձի ֆունկցիոնալության գնահատման ոլորտում իրականացվող դիտարկումների տարեկան ծրագիրը կազմելու մեթոդաբանությունը հաստատելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի:
	                            Ընդունվել է




	6.   Առողջապահական և աշխատանքի տեսչական մարմին
	10.09.2025թ.

	
	N   01/19185-2025

	Տեղեկացնում եմ, որ  Առողջապահական և աշխատանքի տեսչական մարմնում ուսումնասիրվել է «Առողջապահական և աշխատանքի տեսչական մարմնի կողմից անձի ֆունկցիոնալության գնահատման ոլորտում իրականացվող դիտարկումների տարեկան ծրագիրը կազմելու մեթոդաբանությունը հաստատելու մասին» Կառավարության որոշման նախագծի փաթեթը, որի վերաբերյալ առաջարկություններ  առկա չեն։
	                            Ընդունվել է



	[bookmark: _GoBack]7.   Վարչապետի աշխատակազմի իրավաբանական վարչություն
	12.11.2025թ.

	
	

	Ներկայացված նախագիծն առաջարկվում է հաստատել նորմատիվ բնույթի իրավական ակտի տեսքով, ինչը անհրաժեշտ է համապատասխանեցնել «Նորմատիվ իրավական ակտերի» մասին օրենքի 2-րդ հոդվածի 1-ին մասի 1-ին և 6-րդ կետերով սահմանված կարգավորումներին:
	                            Ընդունվել է
Կատարվել են համապատասխան փոփոխությունները: 





